MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 40


L-Erbgħa, 12 ta’ Marzu 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-7:30p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Segretarju Parlamentari għall-Ġustizzja), l-Onor. Chris Agius, l-Onor. Justyne Caruana; l-Onor. Kristy Debono, l-Onor. Michael Falzon u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 37 li saret fid-19 ta’ Frar, 2014 ġew konfermati.


KORRISPONDENZA

Iċ-Chairman fakkar lill-Kumitat li kien irċeva ittra datata 7 ta’ Marzu 2014 mingħand l-Av. Stephen Tonna Lowell għan-nom tas-Sur Anthony Cassar (Dok. 79), kif ukoll li dakinhar stess kienet intbagħtet ittra lill-Av. Joseph Giglio b’risposta għal dak li kien tqajjem fil-laqgħa preċedenti wara li l-Av. Giglio kien għarraf lill-Kumitat li l-klijent tiegħu, is-Sur Frank Sammut, kien ippreżenta kawża Kostituzzjonali fil-Qorti (Dok. 80).

Kopja ta’ din il-korrispondenza kienet diġà ġiet ċirkolata lill-Membri tal-Kumitat.


RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Tancred Tabone ġie msejjaħ fil-Kamra sabiex jagħti t-testimonjanza tiegħu. 

L-Av. Giannella deMarco, għan-nom tal-klijent tagħha, talbet sabiex il-Kumitat jistenna l-eżitu tal-kawża Kostituzzjonali li għamel is-Sur Frank Sammut qabel isejjaħ lis-Sur Tancred Tabone sabiex jixhed.

Il-Kumitat qal li se jagħti r-risposta tiegħu għal din it-talba wara li jkun iddelibera.

Fit-8:00p.m. ġie msejjaħ fil-Kamra s-Sur Anthony Cassar sabiex jagħti t-testimonjanza tiegħu. 

L-Av. Stephen Tonna Lowell, għan-nom tal-klijent tiegħu, ukoll talab sabiex il-Kumitat jistenna l-eżitu tal-kawża Kostituzzjonali li għamel is-Sur Frank Sammut qabel isejjaħ lis-Sur Anthony Cassar sabiex jixhed.

Il-Kumitat qal li se jagħti r-risposta tiegħu għal din it-talba wara li jkun iddelibera.

Fit-8:22p.m. il-Membri tal-Kumitat talbu lil dawk preżenti fil-kamra sabiex jillargaw ftit għaliex xtaqu li jiltaqgħu in camera sabiex ikunu jistgħu jiddeliberaw fuq dak li kienu għadhom kemm semgħu.

Fit-8:33p.m. il-Kumitat reġa’ beda jiltaqa’ b’mod pubbliku u ċ-Chairman għadda sabiex aġġorna l-laqgħa għal data li kellha tiġi komunikata aktar tard meta kellha tinstema’ t-testimonjanza tas-Sur Francis Portelli.






							ANNA BRINCAT
							SKRIVANA	TAL‑KUMITAT

KONFERMATI





							ONOR. JASON AZZOPARDI, M.P.
							PRESIDENT TAL‑KUMITAT

